
PROCESVERBAL

Né mbledhje morén pjesé: Rrezarta Krasniqi, Arbéreshé Kryeziu Hyseni, Fridon Lala, Agon
Batusha, Arjeta Fejza, Shqipe Isufi, dhe Time Kadriaj.

Munguan: Driton Hyseni, Ardian Kastrati, Blerta Deliu Kodra dhe Branislav Nikolig, ndérsa

ishte i pranishém edhe deputeti Dimal Basha.
| ftuar: Besnik Bislimi, zévendéskryeministér i paré pér Integrim Evropian, Zhvillim dhe Dialog.
Stafi mbéshtetés i Komisionit: Adelina Demolli dhe Safet Beqiri.

Mbledhjen e kryesoi, Rrezarta Krasniqi, kryetare e komisionit.
Kryetarja e komisionit, pasi konstatoi se jané plotésuar kushtet pér puné, e hapi mbledhjen.

Rendi i dités:

1. Miratimi i rendit té dités;

Miratimi i procesverbalit nga mbledhja e datés 02.06.2021 dhe 16.06.2021;

3. Shqyrtimi i Projektligjit nr. 08/L-014 pér ratifikimin e “Marréveshjes
Financiare pér IPA 2020, ndérmjet Republikés sé Kosovés dhe Bashkimit
Evropian”, i ftuar pér ta prezantuar kété Marréveshje z. Besnik Bislimi,
zévendéskryeministér i paré pér Integrim Evropian, Zhvillim dhe Dialog;

4. Shqyrtimi i Projektligjit nr.08/L-003 pér ndryshimin dhe plotésimin e Ligjit
nr.06/L-057 pér pérgjegjésiné disiplinore té gjyqgtaréve dhe prokuroréve, nga
aspekti i pérputhshmérisé me legjislacionin e BE-sé;

5. Té ndryshme.

N

Kryetarja, tha se éshté njé propozim i deputetes Arbéresha Kryeziu-Hyseni lidhur me
plotésimin e rendit té dités. Propozoj gé té plotésohet rendi i dités me shtimin e pikés:
Shqyrtimi i Projektligjit nr.08/L-004 pér ndryshimin dhe plotésimin e Ligjit nr.05/L-132 pér
automjetet, nga aspekti i pérputhshmérisé me legjislacionin e BE-sé.

Pasi gé rendi i dités u hodh pér votim me kété propozim, votuan vetém pesé anétaré té
Komisionit dhe ndérkohé mbledhjen e léshoi deputetja Time Kadriaj. Mirépo, né mbledhje
arriti deputeti Fridon Lala dhe mbledhja e komisionit vazhdoi.

Arbéreshé Kryeziu -Hyseni, pas largimit té deputetes Time Kadriaj, kérkoi gé té higet nga
lista e nénshkrimeve ose té sillet njé listé e re e nénshkrimeve dhe kjo té evidentohet né
procesverbal, pasi gé nuk éshté e mundur gé kjo deputete té vije e té nénshkruhet dhe té
Iéshojé mbledhjen pas pesé minutash, sepse mbledhja éshté caktuar dité mé paré pér mbajtjen
e sotme dhe obligimet tjera jané té paarsyeshme dhe kérkoi gé edhe njé heré propozimi i saj
té hidhet né votim.

1. Miratimi i rendit té dités

Rendi i dités u miratua me ndryshim dhe plotésim, me pikén e katért: Shqyrtimi i
Projektligjin nr.08/L-004 pér ndryshimin dhe plotésimin e Ligjit nr.05/L-132 pér automjetet,
nga aspekti i pérputhshmérisé me legjislacionin e BE-s&, e propozuar nga deputetja
Arbéresha Kryeziu- Hyseni.

2. Miratimi procesverbalit nga mbledhja e datés 02.06.2021 dhe 16.06.2021;

Kryetarja konstatoi se Komisioni miratoi procesverbalet e mbledhjeve té datés 02.06.2021
dhe 16.06.2021 pa vérejtje.

3. Shqyrtimi i Projektligjit nr. 08/L-014 pér ratifikimin e “Marréveshjes Financiare pér
IPA 2020, ndérmjet Republikés sé Kosovés dhe Bashkimit Evropian” - i ftuar pér ta
prezantuar kété Marréveshje z. Besnik Bislimi, zévendéskryeministér i paré pér
Integrim Evropian, Zhvillim dhe Dialog;

Kryetarja, falénderoi prezencén z. Besnik Bislimi, zévendéskryeministér, né mbledhjen e
Komisionit pér té paragitur Marréveshjen Financiare pér IPA 2020, ndérmjet Republikés sé
Kosovés dhe Bashkimit Evropian.

Besnik Bislimi, zévendéskryeministér, falénderoi komisionin pér mundésiné e dhéné gé té
parages Marréveshjen Financiare pér IPA 2020, ndérmjet Republikés sé Kosovés dhe
Bashkimit Evropian. Ai paragiti ekipin e kabinetit té tij, i pérbéré nga Kaltrina Zeka, shefe e
kabinetit, Florim Canolli, dhe Artan Collaku, nga Departamenti pér Integrim Evropian.

Marréveshja e IPA 2020 éshté pjesé e programit té IPA 11, dhe si e tillé éshté marréveshja e
fundit brenda saj, pas sé cilés, nga Bashkimi Evropian do té fillojé programi i IPA 11, e cila
pritet té keté kritere tjera dhe fokus té ndryshém nga IPA 11. Pjesa mé e madhe e Marréveshjes

sé IPA 2020 éshté negociuar nga Qeveria Kurti I. Me datén 8 prill 2020 éshté marré vendimi
pér nisjen e negociatave, ndérsa pérfundimi i saj ka ndodhur gjaté muajit gusht té vitit 2020.
Né kété vit Bashkimi Evropian ka kérkuar gé té shgyrtohen alokimet e mjeteve duke i
pérshtatur me rrethanat e krijuara me pandeminé gjaté vitit 2020 dhe emergjencén
ekonomike si rezultat i pandemisé. Pasi qé pjesa e paré e késaj marréveshje veg se éshté
ratifikuar né Kuvendin e Kosovés mé 8 tetor 2020.

Né térési fondi i IPA 2020 éshté 90.2 milioné euro, duke i bashkangjitur pastaj dhe grantet e
tjera nga institucionet financiare ndérkombétare, sikurse: Wiederaufbau me 13 milioné euro,
GIZ gjerman me 300 mijé euro, dhe nga UNICEF me 300 mijé euro. Né piképamje sektoriale
shuma prej 90.2 milioné euro éshté ndaré né pesé sektoré: né demokraci dhe geverisje;
sundim té ligjit dhe té drejtat fundamentale; mjedis, veprim klimatik dhe energji;
konkurrenca, inovacioni, bujgésia dhe zhvillimi rural; dhe arsimi, punésimi dhe politikat
sociale.

Té pjesa e paré demokraci dhe geverisje, pjesa mé e madhe ka té béjé me menaxhimin e
pandemisé dhe ka rezervén e pa alokuar, e cila mund té pérdoret pér luftimin e pasojave té
pandemisé, né njé shumé prej 10.6 milioné euro. Ndérsa pjesa e dyté brenda kétij sektori,
éshté rreth gjysmé milion euro dhe ka té béjé me pagesén e anétarésisé sé Kosovés né
programet e Bashkimit Evropian, si¢ jané “Erasmus +”, “Evropa kreative”, “Evropa pér
qytetarét”, “Cosme”, “Ficalis” dhe “Dogana”.

Sektori i sundimit té ligjit dhe té drejtat fundamentale, ka njé vleré prej 10.3 milioné euro,
ku 0.3 milion euro jané bashkéfinancim, ndérsa 10 milioné euro jané grante, e cila pastaj
alokohet né tri komponenta, té cilat kané t& bé&jé me trajtimin e fémijéve lypsaré dhe kthimin
e tyre né shkollé. Njé pjesé e madhe ka té béjé pér drejtési dhe njé pjesé tjetér pér reformat
né Ministriné e Punéve té Brendshme.

Ndérsa, pjesa mé e fugishme financiare ka té béjé me sektorin e mjedisit dhe ndryshimeve té
klimés. Né kété sektor jané alokuar gjithsej mbi 53 milioné euro. Kryesisht ka té béjé me
sistemin e menaxhimit té mbeturinave, 16 milioné euro té BE-sé dhe 13 milioné euro grante
nga Banka Zhvillimore e Gjermanisé.

Kurse né sektorin e konkurrencés dhe inovacionit, jané disa projekte, si¢ jané né sektorin e
ujitéses, me 10 milioné euro, projekti pér menaxhimin e géndrueshém té pyjeve me 1.5
milion euro, si dhe pér pemétariné dhe vreshtaring, rreth 800 mijé euro.

Projekti i treté ka té béjé me turizmin dhe trashégimin kulturore, né térési prej 6.4 milion
euro, projekte té cilat kané té bé&jné me Janjevén, Prizrenin dhe Ulpianén.

E fundit éshté pérkrahja pér bizneset me géllim té lehtésimit té pasojave té tyre me Covid-
19, né vlerén e 5.5 milion euro. Dhe pérkrahja e punésimit gé éshté me 1 milion euro, gé
kryesisht ka té bé&jé me asistencé pér Ministriné e Mirégenies Sociale, si dhe pérkrahja pér
arsimin e larté. Né total nga viti 2014, Kosova éshté dashur té pérfitojé nga IPA Il me 646
milioné euro, mirépo kjo shumé gjaté viteve ka pésuar rénie pér arsye se Kosova nuk ka
arritur t’i pérmbushé disa obligime né raport me Bashkimin Evropian. Shembull né vitin
2018, shuma e pérfitimeve ka réné nga 645 milioné, né 602 milioné, do té thoté jané humbur
43 milioné. Ndérsa, pér heré té fundit né vitin 2019, jané shkurtuar rreth 12 milioné euro, té
cilat kané gené té zotuara dhe jané humbur pér shkak se nuk éshté gjetur lokacioni i ndértimit
té objektit pér magazinimin e mbeturinave té rrezikshme, e cila ka gené pjesé e IPA 2015.



Kryetarja, pas prezantimit, propozoi té béhet njé amendament né kété projektligj, pra:

Amendamenti 1

Né titullin e projektligjit fjala “Projektligji” t€ zévendésohet me fjalén “Ligji”, té cilin e hodhi
ne votim.

Kryetarja konstatoi se Komisioni me gjashté vota pér dhe asnjé kundér, nxori kété:

Pérfundim

Miratohet Projektligji nr. 08/L-014 pér ratifikimin e “Marréveshjes Financiare pér
IPA 2020, ndérmjet Republikés sé Kosovés dhe Bashkimit Evropian”, me
Amendamentin 1, si: Né titullin e projektligjit fjala “Projektligji” té zévendésohet me
fjalén “Ligji”, si dhe i rekomandohet Kuvendit pér miratim.

Kryetarja, pyeti zévendéskryeministrin Bislimi, rreth deklaratave té pamatura té ministres
Gérvalla, nése ato deklarata jané né harmoni me géndrimet e Qeverisé sé Kosovés apo jané
géndrime personale té ministres. Pra deklarimet e béra né mbéshtetje té€ Bashkimit Evropian,
duke théné se Kosova, ende nuk i ka pérmbushur kriteret pér liberalizimin e vizave.

Besnik Bislimi, zévendéskryeministér, e falénderoi Komisionin pér mbéshtetjen e
projektligjit, kurse sa i pérket pyetjes rreth deklaratave té ministres Gérvalla, u shpreh se pse
kualifikohen si té pamatura, pasi gé sipas tij nuk mund té kualifikohen deklarata e tillé. BE-
ja éshté mike e Kosovés dhe kjo e fundit éshté konfirmim se Kosova ka marrédhénie té mira
me BE-né. Ndérsa sa i pérket kushteve pér liberalizimin e vizave éshté fakt se kushtet teknike
Kosova i ka pérmbushur gé nga viti 2018, e gé éshté géndrim i té gjitha agjencive brenda
BE-sé, pra institucioneve té saj. Problemi i vetém éshté votimi né Késhillin e BE-sg, ku secili
shtet anétar ka fuginé e veté. Dy shtetet té paktén jané hezituese né mbéshtetjen e Kosovés
né liberalizimin e vizave, ato jané: Franca dhe Holanda. Brengat e tyre jané kryesisht me
zbatimin né praktiké té sundimit té ligjit. Kjo ka gené arsye e vizités sé ministrit t& Punéve
té Brendshme z. Sfecla né Paris né fund té muajit gershor dhe angazhimeve gé ka me
Ministriné e Punéve té Brendshme atje, me géllim té bindjes sé Francés pér progresin e arritur
té Kosovés né luftimin e krimit dhe korrupsionit.

Deklarimet e ministres Gérvalla, i sheh né kontekst se brenda BE-sé ka vende gé ende
besojné gé Kosova nuk ka shénuar progres té mjaftueshém.

U pajtua se, né BE askush nuk e konteston se Kosova i ka pérmbushur té gjitha kriteret pér
liberalizimin e vizave e nuk ka Kriter shtesé nga BE-ja, por ka vetém kérkesa nga vendet
anétare qé Kosova té déshmojé mé shumé progresin né luftimin e krimit té organizuar dhe
korrupsionit.

Kryetarja, po ashtu pyeti se a ka Qeveria e Kosovés njé strategji pér té bindur dy vendet qé
jané kundér liberalizimit té vizave, si¢ éshté Franca dhe Holanda. Gjithashtu pyeti rreth
takimit té paralajméruar té kryeministrit t¢ Kosovés né Bruksel mé 19 korrik 2021, cila éshté



platforma apo strategjia e kétij takimi, si dhe pyeti pér takimin e zévendéskryeministrit té
realizuar dité mé paré né Bruksel, sepse nuk ka pasur shumé transparencé pér céshtjen e
dialogut dhe do té ishte miré gé té raportohet pér té né Kuvend ose né Komision. Deklaratat
e tilla informuese, pér keté takim jané béré vetém né rrjetet sociale, rreth ¢éshtjes sé dialogut
té javés sé kaluar.

Besnik Bislimi, zévendéskryeministér, tha se sinjalizimi i tyre éshté né disfavor dhe késhtu
kané pamundésuar gé Ky proces té futet né agjendén e Késhillit. Po ashtu, tha se pérveg tij,
jané té pérfshiré edhe bartésit e institucioneve tjera, si¢ éshté Presidentja, Kryeministri,
ministri i Punéve té Jashtme dhe ministri i Punéve té Brendshme. Aktualisht angazhimi mé
i madh éshté duke u béré nga ministri i Punéve té Brendshme dhe ministri i Punéve té Jashtme
me shtetet skeptike, por edhe me shtetet tjera potenciale gé mund té jené kundér, si¢c éshté
rasti i Belgjikés. Po ashtu, ka treguar pér takimet e realizuara né shtetet si Belgjika dhe
Luksemburgu, lidhur me ¢éshtjen e liberalizimit té vizave.

Rreth raportimit u shpreh se pas takimit té paré né Bruksel, ka raportuar né Komisionin pér
Politiké té Jashtme dhe ka marré pjesé né debatin e zhvilluar né Kuvend. Bislimi pérmendi
shkresén e dérguar pér té gjithé liderét politiké né Kosové dhe institucioneve té Kosoves,
duke i informuar rreth ecurisé sé takimeve té para né dialog né Bruksel. Qeveria e Kosovés
nuk duhet té béjé publike strategjiné pér bisedime me palén serbe, gé ata té jené té pérgatitur
me informatat né takimet e dialogut.

Lidhur me raportimin pas kthimit nga Brukseli, tha se nuk ka pasur ftesé pér té raportuar né
asnjé prej komisioneve parlamentare. Qéllimi éshté gé né Bruksel té nxjerrin marréveshje té
mira dhe takimi i javés sé kaluar atje, ka qené pér raportim pér zbatimin e marréveshjeve té
arritura deri me tani, si dhe brengat e secilés prej paléve. Qeveria e Kosovés u deklarua se
prej njémbédhjeté marréveshjeve, Serbia nuk i ka zbatuar obligimet e saj. BE-ja &shté pajtuar
se nuk jané zbatuar nga Serbia kéto marréveshje, ndérsa sa i pérket marréveshjes pér veturat.
BE-ja ka théné se Kosova nuk i ka pérmbushur komplet obligimet e saj pér arsye se ka gené
njé periudhé e cila éshté dashur té pérfundojé mé 15 shtator 2021, pér vlefshmériné e
tabelave KS. Ndérkag me vendim té Qeverisé, né shtatorin e vitit té kaluar éshté ndérpreré
shtypja e tabelave KS dhe nga Qeveria e Kosovés éshté shpjeguar se tabelat né Kosové kané
njé vlefshméri prej njé viti dhe pas késaj periudhe éshté dhéné sinjali se Kosova nuk éshté
mé e interesuar gé té vazhdojé mé me kété marréveshje, pértej datés 15 shtator 2021.
Takimi i javés sé kaluar né Bruksel, ka gené vetém pér té raportuar lidhur me marréveshjet
e deritanishme dhe nuk ka pasur hapje té temave té reja. Ndérsa, pas takimit té datés 19 korrik
2021, do té njoftohen liderét politiké dhe institucionet rreth temave gé do té hapen né
Bruksel.

Bislimi, ndérkohé njoftoi se z. Andin Hoti, éshté eméruar kryetar i Komisionit pér Personat
e Pagjetur, kurse shtoi nuk éshté né rregull té thuhet se ka pasur zero transparencé, pasi gé
pér shkak té gjendjes shéndetésore dhe ishte i sémur, ai erdhi né Komision nga klinika.

4. Shqyrtimi i Projektligjin nr.08/L-004 pér ndryshimin dhe plotésimin e Ligjit nr.05/L-
132 pér automjetet, nga aspekti i pérputhshmérisé me legjislacionin e BE-sé



Kryetarja, tha se ¢éshtjet e rregulluara dhe té trajtuara nga ky projektligj kané té béjné me
hegjen e detyrimit té homologimit té€ automjeteve rrugore, té reja dhe té pérdorura, duke
shtuar kété kategori tek mjetet rrugore qé jané té pérjashtuara nga ky detyrim, né nenin 9 té
Ligjit bazik. Céshtjet e rregulluara me kété projektligj dhe amendamentet e Komisionit
funksional, nuk jané t& mbuluara né ményré specifike me legjislacion té BE-sé dhe si té tilla
nuk i cenojné parimet bazé té legjislacionit t&¢ BE-sé, prandaj si Komision mund t’i
rekomandojmé pér miratim té métejme.

Kryetarja konstatoi se Komisioni me gjashté vota pér dhe asnjé voté kundér, nxori kété:
Pérfundim
Miratohet Raporti me amendamente i Komisionit Funksional pér Projektligjin

nr.08/L-004 pér ndryshimin dhe plotésimin e Ligjit nr.05/L-132 pér automjetet.

5. Shqyrtimi i Projektligjit nr.08/L-003 pér ndryshimin dhe plotésimin e Ligjit nr.06/L-
057 pér pérgjegjésiné disiplinore té gjyqgtaréve dhe prokuroréve, nga aspekti i
pérputhshmérisé me legjislacionin e BE-sé.

Rrezarta Krasnigi, kryetare, tha se ¢éshtjet e trajtuara nga ky projektligj kané té béjné me
evitimin e té metave dhe problemeve té hasura né praktiké, lidhur me zhvillimin e procedurés
disiplinore pér gjyqgtaré dhe prokuroré, pérkatésisht lidhur me shqiptimin e suspendimit pér
gjyqtaré dhe prokuroré. Lidhur me kété projektligj nuk kishte ndonjé amendament nga ana e
Komisionit Funksional. Ndérsa c¢éshtjet e adresuara me kété projektligj nuk jané té
rregulluara me legjislacion té BE-sé. Andaj, si Komision mund té rekomandojmé pér
miratim té€ métejmé.

Kryetarja konstatoi se Komisioni me gjashté vota pér dhe asnjé voté kundér, nxori kété:
Pérfundim

Miratohet Raporti i Komisionit funksional pér Projektligjin nr.08/L-003 pér

ndryshimin dhe plotésimin e Ligjit nr. 06/L-057 pér pérgjegjésiné disiplinore té

gjygtaréve dhe prokuroréve.

6. Té ndryshme.

Pér kété piké, kryetarja i njoftoi anétarét e Komisionit lidhur me:

a) Vizita né Komuna



Lidhur me organizimin e vizitave né Komuna, pyeti nése ka propozime pér organizimin e
ndonjé vizité té radhés gjaté kétij muaji dhe pér datén e saj. Né Komision u vendos gé vizita
e radhés té realizohet né Komunén e Prizrenit, me datén 27 korrik 2021.

b) Takimi me shogériné civile

Kryetarja, kérkoi nga anétarét e Komisionit nése pajtohen gé té organizohet njé takim i
radhés me pérfagésuesit e shogérisé civile gjaté kétij muajit me géllim té diskutimit, fillimin
e bashképunimit me ta dhe mundésisé sé organizimit té aktiviteteve té pérbashkéta, me
géllim té komunikimit né procesin e integrimit evropian.

Arbreshé Kryeziu-Hyseni, tha se mund té organizohet takimi javén e ardhshme dhe té
shkohet me listén e OJQ-ve gé ka Komisioni aktualisht, dhe nése ka ndonjé propozim nga
anétarét e Komisionit t€ ndonjé OJQ-je e cila mund té keté arsye té ftohet, mund t’i
bashkéngjitet késaj liste gjaté javés. Ajo kérkoi qé mbledhjet e Komisionit té¢ mbahen ¢do té
mérkure, pérvec atéheré kur nuk ka ¢éshtje pér takime, pra té organizohen takimet e rregullta
javore né pérputhje me planin e punés dhe rregulloren.

Kryetarja tha, pra Komisioni vendosi gé mé 21 korrik 2021 té organizohet takimi i
pérbashkét me pérfagésues té shogérisé civile, me géllim té bashképunimit dhe komunikimit
né procesin e integrimit evropian té Kosovés.

c) Ftesé pér delegacionin e Kroacisé

Rrezarta Krasniqi, kryetare e njoftoi Komisionin se ka dérguar njé ftesé pér Komisionin
pér Céshtje Evropiane té Parlamentit té Kroacisé pér té realizuar njé vizité né Kosové, pas
interesimit té tyre pér té pasur takim me kété Komision, do té thoté kané shprehur
gatishmériné pér vizité né Kosové. Takimi planifikohet té organizohet né fund té muajit
shtator apo né fillim té muajit tetor, mirépo pas konfirmimit té tyre do té njoftoheni me kohé.

d) Ftesé pér Ambasadorin e Sllovenisé né Kosové

Kryetarja, propozoi gé pasi Slloveniatashmé e ka marré kryesimin e Késhillit t&¢ Bashkimit
Evropian, té ftohet Ambasadori i Sllovenisé né Kosové, pér tu njoftuar lidhur me prioritete
e Presidencés Sllovene. Data e takimit do té varet nga mundésia e Ambasadorit dhe koha gé
ka ai né dispozicion.

Agon Batusha, komentoi mungesén e pérfagésueseve té opozités né mbledhjen e Komisionit,
reagimi ndaj rastit t€ deputetes qé e l&shoi takimin, si¢ tha pas pesé minutave pasi u
nénshkrua né listén e anétaréve té Komisionit, me arsyetim se éshté mbledhje formale.
Komisioni shqyrtoi tri projektligje, njéra ku Kosova pérfiton 90 milioné euro dhe dy té tjera
gé kané té béjné me reformén né gjygésor dhe tjetra me homologim, qé prek drejtpérdrejt
interesat e qytetaréve. Duhet té bisedohet me pérfagésuesit e opozités qé té marrin pjesé né
mbledhjet e komisionit dhe té mos béjné pengesa, ku pérfitojné qytetarét e Kosovés, sidomos
kur béhet fjalé pér pérfitimet milionéshe nga ana e Bashkimit Evropian.



Rrezarta Krasnigi, kryetare, béri té ditur se Komisioni do té dérgoj njé kérkesé pér
pjesémarrje né takimin e radhés pér Konferencén e Komisioneve Parlamentare pér Céshtjet
e Bashkimit Evropian té Parlamenteve té BE-sé (COSAC) nése éshté e mundur.

Mbledhja pérfundoi né orén 13:45.

E pérgatiti:
Stafi mbéshtetés i Komisionit

Rrezarta Krasniqi,
Kryetare e Komisionit




